
Azərbaycan dilinin inkişafında və qorunmasında dahi şəxsiyyət  

Heydər Əliyev və onun layiqli davamçısı, tarixə adı qızıl hərflərlə  

yazılmış sərkərdə İlham Əliyevin rolu 

 
Xülasə 

Məqalədə Azərbaycan dilinin tarix boyu keçdiyi inkişaf yolundan, qorunub saxlanılmasından, 

dahi şəxsiyyət, Azərbaycan xalqının ümümmilli lideri Heydər Əliyev və onun layiqli davamçısı, 

tariximizə adı qızıl hərflərlə yazılmış Cənab Prezident İlham Əliyevin Azərbaycan dilinin inkişafında, 

formalaşmasında xüsusi rolu, dəst-xətti olmasından bəhs olunur. 

Heydər Əliyev və onun layiqli davamçısı İlham Əliyevin Azərbaycan dilinin inkişafında, 

əhəmiyyətli rolu olması, dilimizin inkişaf mərhələləri, əlifbamızın yüz il ərzində bir neçə dəfə 

dəyişilməyə məruz qalmasından söhbət gedir. 

Azərbaycan dilinin inkişafında xalqımızın dahi evladlarının rolu, tanınmış ədiblərin Azərbaycan 

dili haqqında dedikləri, onların əsərlərindən nümunələr göstərilmişdir: B. Vahabzadə, M. Hadi, 

Nizami Gəncəvi, İmadəddin Nəsimi, M. Şəhriyar və s. 

Daha sonra, Azərbaycan əlifbasının dəyişdirilməsi, ana dilimizin rəsmən dövlət dili olması 

haqqında qərarların qəbul edilməsi, ölkəmizdə Azərbaycan dili və Əlifbası günü qeyd olunması 

haqqında qərar verilməsi və bu qərarın Azərbaycan Respublikası Konstitusiyasında öz təsdiqini 

tapması, Azərbaycanın işğal altında olan torpaqlarından, otuz illik düşmən işğalından torpaqların 

qurtarılması, xalqımızın tolerant xalq olması haqqında məlumatlar əks etdirilmişdir. 

Açar sözlər: Azərbaycan dili, dilçilik, türk dili, tarix, fəlsəfə, filosof, şair, şairlər, əsər, poema, 

şeir, prezident, Azərbaycan Respublikasının siyasəti, siyasət, İlham Əliyev, Heydər Əliyev 

Abstract 

The article discusses the historical development of the Azerbaijani language, its preservation, and 

the special role played by the great personality, the National Leader of the Azerbaijani people, Heydar 

Aliyev, and his worthy successor, President Ilham Aliyev, in the development and formation of the 

Azerbaijani language. Their contributions are explored, along with the stages of the language’s 

development and the changes in the alphabet that took place several times over the century.

The article also highlights the role of the great figures of our nation in the development of the 

Azerbaijani language, the statements of famous writers about the Azerbaijani language, and examples 

from their works: B. Vahabzade, M. Hadi, Nizami Ganjavi, Imadaddin Nasimi, M. Shahriyar, and 

others. 

Further, it addresses the changes in the Azerbaijani alphabet, the decisions to officially recognize 

the Azerbaijani language as the state language, the establishment of Azerbaijani Language and 

Alphabet Day, and the incorporation of these decisions into the Constitution of the Republic of 

Azerbaijan. The article also mentions the liberation of the occupied territories after thirty years of 

enemy occupation and emphasizes the tolerant nature of our people. 

Keywords: Azerbaijani language, linguistics, Turkish language, history, philosophy, philosopher, 

poet, poets, work, poem, poetry, president, Azerbaijan Republic politics, politics, Ilham Aliyev, 

Heydar Aliyev 

 

Giriş 

Azərbaycan dili bəşəriyyətin qədim dillərindən biri olaraq çox uzun tarixi yol keçmişdir. 

Azərbaycanın şifahi xalq ədəbiyyatına nəzər yetirsək, dilimizin çox dərin köklərinin olduğunu görə 

bilərik. Azərbaycan dili xalqımızın zəngin tarixi və tariximizdən bizə qalan, qiyməti heçnə ilə ölçüyə 

gəlməyən sərvəti, mirasıdır. Azərbaycan dilində müxtəlif dövrlərdə saysız-hesabsız əsərlər 

yaradılmış, bu əsərlər dünya ədədiyyatına öz töhvələrini vermişdir. Bu gün Azərbaycan dili hər bir 

azərbaycanlının qürur mənbəyidir. Azərbaycan müxtəlif dövrlərdə müxtəlif imperiyaların tərkibində 

olsa da, bu gün yüksək qürur hissi ilə deyə bilərik ki, hazırda mövcud olan Oğuz qoluna aid türk 

dilləri arasında, azərbaycan dili ən qorunub saxlanılmış, əski türkcə elementlərini özündə saxlayaraq, 

inkişaf etmiş və etməyə də davam edən dillərdən biridir. Bu gün Azərbaycan dili qorunur, inkişaf 

edir, gələcək nəsillərə ötürülür və həyatımızın bütün sahələrini əhatə edərək uğurla işlənilir.  

Azərbaycan dilində saysız-hesabsız müxtəlif mövzulu əsərlər yaranması siyasi həyatında, 

diplomatiya ilə yanaşı, dilimiz ölkəmizin ictimai, tibb, elmi-pedaqoji sahələrində də müvəffəqiyyətlə 

istifadə olunur. Ana dilimizdə beynalxalq konfranslarda, mühüm dünyavi tədbirlərdə çıxışlar olunur, 

bu dildə alimlər fikirlər yürüdür, Ali məktəb dərslikləri yazılır. Azərbaycan dilində ölkəmizdə çox 

sayda təhsil-mədəniyyət ocaqları, Azərbaycanın müxtəlif sahələrini əks etdirən muzeylər, yaxın-uzaq 

tarixi yaşadan qoruqlar yaradılır. Buna görə Azərbaycan xalqı ümummilli lider, ulu öndər Heydər 

Əliyevə və onun layiqli davamçısı, adı tarixə qızıl hərflərlə yazılmış, müasir Azərbaycanın Böyük 

Sərkərdəsi cənab İlham Əliyevə borcludur.  

Tədqiqat 

Azərbaycan dilinin qorunmasında və inkişafında daha qədim dövrlərdən başlayaraq, Azərbaycan 

ziyalılarının da böyük xidmətləri olmuşdur: Nizami Gəncəvi, İmadəddin Nəsimi, Məhəmməd Füzuli, 

Rəşid bəy Əfəndiyev, Mirzə Fətəli Axundzadə, Sultan Məcid Qənizadə, Məhəmmədhüseyn Şəhriyar, 

Nəriman Nərimanov, Üzeyir Hacıbəyli və s. 

Nizami Gəncəvinin yaradıcılıq fəaliyyətinə nəzər yetirdiyimiz zaman, görmək olur ki, şair 

yaşadığı dövrdə fars və ərəb dillərində əsər yazmağa məcbur edilmişdir və öz ana dilində əsər 

yazmağın hər daim həsrətində olmuşdur. Buna sübut Nizami Gəncəvinin “Leyli və Məcnun (kitabının 

yazılması səbəbi)” əsərini gətirmək olar. Belə ki, əsərində Nizami Gəncəvi ana dilində “Leyli və 

Məcnun” əsərinə başlama niyyətini, daha sonra şah tərəfindən ona edilən təzyiqlər nəticəsində öz ana 

dilində yazmaqdan məhrum edildiyini, fars və ərəb dillərində yazmağa məcbur edildiyini açıqca 

vurğulamışdır. Həmin məqamlara nəzər yetirək: 

“Bir gün nəşəliydim, aləm şad kimi, 

Dəmlər içindəydim Keyqubad kimi. 

Qaşlarım açıqdı, sanki bir kaman, 

Qarşımda dururdu yazdığım divan”. 

Burada dahi şair Nizami Gəncəvi “Leyli və Məcnun” əsərinə başlamaq niyyətində olduğu üçün 

xoşbəxtliyini ifadə edir. Lakin sonradan şah tərəfindən gələn məktubu, necə ana dilinin alçaldıldığını 

və təyziqlərə məruz qaldığını növbəti sətrlərlə ifadə etmişdir: 

“Hər zəhmət sonunda bir səadət var, 

Bəxti olanlar da xəzinə tapar. 

Bu zaman bir elçi gəldi eyvana, 

Şahın məktubunu gətirdi mana 

On-on beş sətirdi şahın bu sözü 

Gözəl xətti ilə yazmışdı özü. 

Şah məktubunda yazırdı: 

"Ey söz dünyasına hakim Nizami, 

Qulluğa məhrəmsən tut ilticamı. 

Səhər yuxusunun pərdəsini at, 

Yenə söz oynadıb bir sehr yarat.” 

Şah məktubunda əsərin mütləq ərəb və fars dilində yazılmasını növbəti sətrlərlə ifadə edir: 

“Bu təzə gəlinə çəkəndə zəhmət, 

Fars, ərəb diliylə vur ona zinət.” 

 Məktubun sonunda şah Nizaminin doğma dili olan türk dilinə qarşı olan nifrətini bəlli edir: 

“Kamal cövhərinin xəzinəsindən, 

Gör kimin sapına inci düzürsən.  

Türk dili yaramaz şah nəslimizə, 

Əskiklik gətirər türk dili bizə. 

Yüksək olmalıdır bizim dilimiz, 

Yüksək yaranmışdır bizim nəslimiz.” 

Böyük şairimizi şahın bu sətrlərindən necə qəzəbləndiyini, lakin şah əmri qarşısında gücsüz 

olduğunu növbəti sətrlərlə ifadə edir: 

“Qulluq halqasına düşdü qulağım, 

Qan vurdu beynimə, əsdi dodağım. 

Nə cürətim vardı ki, evdən qaçam. 

Nə də gözüm vardı, xəzinə açam. 

Ömrüm viran oldu, solub-saraldım, 

Bu əmrin önündə cavabsız qaldım” (Araslı, 2004). 

Əsərin davamında Nizami Gəncəvi əsəri tamamlamaq həvəsinin öldüyünü və şahın əmrini yerinə 

yetirmək istəmədiyini qeyd edir, lakin oğlu Məhəmməd, dövrün tələblərini başa düşən bir gənc 

olaraq, atasını şahın əmrini yerinə yetirmək üçün razılığa gətirir (Mirəhmədov, Hüseyni, Hüseynov, 

2005). 

Beləliklə, şairin ana dili həsrəti ilə od tutub yandığını, lakin qarşısını ala bilmədiyi qüvvələr 

qarşısında aciz olduğunu görürük. 

Biz əminik ki, Azərbaycan dilinin bugünkü inkişafını görən dahi şairimiz, yatdığı yerdə rahatdır. 

Bu gün şairlər öz ana dillərində yazıb-yaratmağa qorxmurlar, hətta öz dilimizdə yazmaqdan fəxarət 

hissi duyaraq, yaradıcılıqları ilə dünyaya səs salırlar. 

Azərbaycan dilini ucaldan şairlərdən biri də İmadəddin Nəsimi olmuşdur. Belə ki, artıq 7 əsr 

keçməyinə baxmayaraq, 21-ci əsrdə bütün dünya üzrə hələ də rezonans yaradan və heyranlıq hissi 

oyandıran əsərin açar sətrləri məhz Azərbaycan dilində yazmışdır: 

“Məndə sığar iki cahan, mən bu cahana sığmazam!” (Yusifli, 2004) 

Sanki dahi şair və filosof əsərin üzərində bir sıra milliyətlər arasında mübahisə yaranacağını 

öngörmüş və əsərin, bizim fikirimizcə, ilk cümləsi olmasına baxmayaraq, kulminativ cümləsini məhz 

saf azərbaycan dilində yazaraq əsərin milli mənsubiyyətini bəlli etmişdir.  

Bunlarla yanaşı, dahi şair və filosof bir çox əsərini Azərbaycan dilində yazmışdır (məs. Allahü 

əkbər, ey sənəm, hüsnündə heyran olmuşam; Həbibim, izzətim, canım, cahanım; Mişkin saçın hər 

tarəsin iki cahana verməzəm və s.). 

Ana dilimizin tədqiqatı hələ ötən əsrin ilk onilliklərində Azərbaycan ziyalılarının diqqət 

mərkəzində olmuşdur. Bu dövrlərdə Üzeyir Hacıbəylinin, Əbdürrəhim bəy Haqverdiyevin, Bəkir 

Çobanzadənin tədqiqatları işıq üzü görmüşdür. 

1926-cı ildə Bakıda keçirilmiş Birinci türk dili qurultayı dilçilik sahəsində böyük tədqiqatlara yol 

açmışdır. 1926-cı ilin 26 fevral – 6 mart tarixlərində keçirilmiş bu qurultayda keçmiş SSRİ ərazisində 

yaşayan türk xalqlarının tarixi, ədəbiyyatı, dili, etnoqrafiyası və mədəniyyəti ilə bağlı bir sıra mühüm 

qərarlar qəbul edilir. Qurultayda qəbul edilən qərara əsaslanaraq 1929-cu il yanvarın 1-dən Sovet 

hökuməti ərəb əlifbasına qadağa qoyaraq, latın qrafikasına keçid qərarı verir və yeni əlifbanın 

istifadəsinə başlanılır. 

Azərbaycan xalqında olduğu kimi heç bir millətin bir əsr boyunca üç dəfə əlifbası 

dəyişdirilməmişdir. Tarix boyu yadelli düşmənlər Vətənimizə qısqanclıqla yanaşmışdırlar. Ərəb 

əlifbasından latın qrafikasına və daha sonra, kiril əlifbasına keçid Azərbaycanın milli-mədəni, elmi 

sərvətinə böyük zərbələr vururdu. Müxtəlif zamanlarda yaşayan nəsillər arasında xoşagəlməz 

problemlər yaranırdı və xalqımızın nümayəndələri arasında bir-birini anlamamaq kimi 

məhdudiyyətlər yaranırdı. Lakin tarix sübut edir ki, Azərbaycanın mərd, qorxmaz, vətənpərvər, 

millətini sevən, istedadlı evladlarının sayəsində Azərbaycan xalqı bu çətin uçurumlardan 

müvəffəqiyyətlə çıxmış, yaranmış problemləri çətinliklə də olsa arxada qoymuşdur. Sözsüz ki, 

Azərbaycan xalqı bu gün yüksək zirvələrdə olmağına görə məhz öz layiqli övladlarına borcludur! 

Belə məqamlarda dahi, Ulu Öndərimizin tarixdə öz təsdiqini tapmış çox dəyərli sözləri yada 

düşür: “Hər bir insan üçün onun milli mənsubiyyəti onun qürur mənbəyidir! Mən həmişə fəxr 

etmişəm və bu gündə fəxr edirəmki, mən azərbaycanlıyam!” Bizlərdə öz növbəmizdə çox 

qürurluyuq ki, Heydər Əliyev və İlham Əliyev kimi ölkə rəhbərlərinin, öz xalqını sevən cəsarətli, 

mərd, dəyərli övladların ölkəmizə rəhbərlik etdiyi bir dövrdə yaşamağı uca tanrı bizlərə nəsib 

etmişdir.  

Ana dilimizi sevməyin əsas xüsusiyyətlərindən biri, onu mükəmməl bilərək, ona aid olan 

normalara əməl etməkdir. Müasir Azərbaycan dili dünyada inkişaf etmiş dillərdən biridir. Azərbaycan 

dilinin özünə aid olan normaları mövcuddur. Bu normalar tarixi inkişafın məhsuludur. Bu və ya digər 

ölkə inkişaf edərkən onun dili də inkişaf edir. Azərbaycan dilində danışan insanların sayına nəzər 

yetirsək, şahid olarıq ki, Azərbaycan dili yetərincə böyük əhəmiyyət kəsb edən bir dildir. Şimallı-

Cənublu Azərbaycan və dünya azərbaycanlıları ilə birlikdə 50 milliondan artıq insanın Azərbaycan 

dili ana dilidir. Azərbaycan dilini qoruyub saxlamaq, onu inkişaf etdirmək hər bir azərbaycanlının 

borcudur. Azərbaycan dilində danışmaq azdır, eyni zamanda hər bir azərbaycanlı öz dilini qorumalı, 

sevməli və ana dilində danışarkən dilin təmizliyinin qorunmasına riayət etməlidir. Ana dilimiz 

haqqında hər hansı bir fikir ifadə edərdkən, dahi filosof-şair Bəxtiyar Vahabzadənin ana dilimiz 

haqqında yazdığı şeirdən misralar yada düşür: 

“İlk mahnımız laylanı anamız öz südü ilə  

İçirir ruhumuza bu dildə gilə-gilə” 

Bəli, unudulmaz şairin dediyi kimi, dilimizə olan sevgi, məhəbbət bizə qan yaddaşımızdan gəlir. 

Daha sonrakı misrada türk dünyasının ölməz şairi Bəxtiyar Vahabzadə ana dilimiz haqqında 

deyir: 

“Bu dil bizim ruhumuz , eşqimiz , canımızdır 

Bu dil bir – birimizlə əhdi- peymanımızdır 

Bu dil tanıtmış bizə bu dünyada hər şeyi, 

Bu dil əcdadımızın bizə miras verdiyi 

Qiymətli xəzinədir.... onu gözlərimiz tək 

Qoruyub ,nəsillərə biz də hədiyyə verək...”  

Bəli, bu gün Azərbaycan dilini qorumaq, onu gələcək nəsillərə yüksək səviyyədə ötürmək hər bir 

azərbaycanlının mənəvi borcudur. 

Azərbaycan dili haqqında alimlər, dilçilər, ədiblər sözlərini öz əsərləri vasitəsi ilə demişdirlər. 

Dövlətimiz hər zaman Azərbaycan dilinin inkişafına, qorunmasına xüsusi qayğı göstərir. 2001-ci 

ildə ümummilli lider Heydər Əliyevin imzaladığı fərmana əsasən 1 avqust respublikamızda 

“Azərbaycan Əlifbası və Azərbaycan Dili günü” kimi qeyd olunur. Azərbaycan Respublikası 

Konstitusiyasının 21 maddəsinin I hissəsinə müvafiq olaraq Azərbaycan dilinə dövlət dili statusu 

verilir və bu qərar Azərbaycan Respublikasının Konstitusiyasında öz əksini tapır (İbrahimova, 2024). 

Artıq 24 ilə yaxındır ki, ana dilimizlə bağlı bu əlamətdar günü rəğbət, sevinc və qürurla qeyd edirik. 

Ana dili və əlifbası hər bir xalqın milli sərvəti, varlığı və kimliyidir. Dünyada öz dili, əlifbası, 

dövləti olan ölkələr çox deyil. Böyük fəxarət hissi ilə qeyd etməyi özümə borc bilirəm ki, bu gün 

bizim güclü dövlətimiz, dilimiz, əlifbamız var. Buna görə biz xalqımızın uzaqgörən, müdrik 

övladlarına təşəkkür etməliyik. Şübhəsiz ki, burada Azərbaycan xalqının böyük oğlu, ulu öndər, dahi 

Heydər Əliyevin müstəsna xidmətləri vardır. 

Azərbaycan xalqının əlifbası və dili zaman-zaman yadelli işğalçıların təzyiqinə məruz qalsa da, 

millətin öz taleyinə sahib çıxması və dilimizin zənginliyi onun məhv olmasına imkan verməmişdir. 

Məqalənin əvvəlində qeyd etdiyimiz kimi, bu gün Azərbaycan dilində 50 milyondan artıq insan 

danışır. Və bu rəqəm bizə onu diqtə edir ki, biz öz dilimizə böyük hörmətlə yanaşaq. İnsanın bir neçə 

dil bilməsi və müxtəlif dillərdə mükəmməl danışması mümkündür və eyni zamanda təqdirəlayiqdir. 

Dahi Heydər Əliyev Azərbaycan dilini sevir, öz ana dilinə yüksək qiymət verməklə bərabər, digər 

dillərə də hörmətlə yanaşırdı və bu hörmət Vətənini, xalqını hədsiz sevməsindən irəli gəlirdi. 

Ümummilli lider Heydər Əliyev 1996-cı ildə Azərbaycan gənclərinin birinci forumunda öz çıxışında 

demişdir: “Mən istəyirəm ki, Azərbaycanda insanlar Şekspiri inglis, Puşkini rus, Nəsimini, Nizamini, 

Füzulini Azərbaycan dilində oxusun”. Lakin Azərbaycan dilini hər bir Azərbaycan Respublikası 

vətəndaşı daha çox sevməlidir və ana dilini digər dillərdən daha yaxşı bilməlidir. İnsanlar danışarkən 

sözləri düzgün seçməlidirlər, peşəkar, savadlı insanlardan daim öyrənməlidirlər, dialekt və 

jarqonlardan mümkün olduğu qədər az istifadə etməlidirlər. Ümumiyyətlə, hər bir sahədə olduğu kimi 

bütün mükəmməlliklər, gözəl nəticələr elmə əsaslanır, elmdə öz təsdiqini tapır. İstər orta yaş, istərsə 

gənc nəsil nümayəndələri öz fikirlərini ifadə edərkən sözlərə diqqət yetirməli, orfoqrafiya və 

orfoepiya qaydalarına riayət etməlidirlər, çünki Azərbaycan dili bizə atalarımızdan qalan, tarixin 

keşməkeşli yollarından keçib gəlmiş bir mirasdır. 

Hər bir Azərbaycanlı danışdığı zaman daha çox ədəbi sözlərdən istifadə etməlidir. Hər bir kəs öz 

nitqinə diqqət yetirməlidir, çünki nitq mədəniyyətinin vərdişlərinə yiyələnərək söz ehtiyatımızı 

zənginləşdirmiş və bununla da gələcək nəsillərə dilimizi təmiz, gözəl, səlis şəkildə çatdırmış oluruq.  

Zaman-zaman hər bir xalqın inkişafında və tərəqqisində müstəsna xidmətləri olan şəxsiyyətlər 

yetişir. Azərbaycan xalqı da bu baxımdan bəxti gətirmiş xalq hesab olunur, çünki Azərbaycan xalqı 

arasında bir çox tarixi şəxsiyyətlər yer almışdır. Ulu öndər Heydər Əliyev uca Tanrının xalqımıza 

bəxş etdiyi ən böyük şəxsiyyətlərdən biridir. Məhz öz xalqına göstərdiyi xidmətlərə görə, Ulu 

Öndərimiz Ümummilli Lider zirvəsinə yüksəlmişdir. Hələ Sovet hakimiyyəti illərində Ulu Öndər öz 

cəsarəti, qətiyyəti və vətənpərvərliyi ilə digər ölkələrin rəhbərlərindən fərqlənmişdir. ASSR-ə 

rəhbərlik edərkən Moskvanın etirazlarına baxmayaraq, rus dili ilə yanaşı Azərbaycan dilinin 

rəsmiliyini təmin etmişdir. Daha sonra Azərbaycan Respublikasında Sovetlər dövründə bir sıra böyük 

işlərə imza atmışdır: 

1. Azərbaycan dilini dövlət dili kimi Azərbaycan SSR-in müvafiq qanunlarında təsdiqi və təbliği 

(Konstitusiyada öz əksini tapmışdır). 

2. Digər respublikalardan fərqli olaraq, Azərbaycan SSR-ində Azərbaycan dilində təhsilə üstünlük 

verilib, say baxımından ana dilində təhsil alan insanlar çoxluq təşkil edib. 

3. Azərbaycanın böyük alimləri, yazıçıları öz əsərlərini demək olar ki, Azərbaycan dilində yazıb 

yaradıb. 

4. Azərbaycan dilinbə Azərbaycanın 10 cildlik ensiklopediyası nəşr olunub. 

5. Rəsmi, qeyri-rəsmi tədbirlərdə rus dilində yüksək səviyyədə danışmaq qabiliyyətinə malik 

olmasına baxmayaraq, öz ana dilində danışmağa üstünlük verib və o zamanlar bu cür cəsarəti özündə 

tapıb. 

Azərbaycan dilinin inkişafı yönündə ümummilli lider Heydər Əliyevin xidmətlərini saymaqla 

bitmir. Daha sonra bu missiyanı öndərin layiqli davamçısı, tarixə adı qızıl hərflərlə yazılmış, böyük 

sərkərdə İlham Əliyev davam etdirir. 

Cənab Prezidentin bir neçə dildə öz ana dili kimi danışmağı heç kimə sirr deyil, buna baxmayaraq, 

onun öz ana dilində səlis və nitqində bir dənə də olsa xarici sözlərdən istifadə etməməsi böyük 

peşakarlığın nümunəsidir. Cənab Prezidentin nitqi dilçilərə, digər ölkə liderlərinə və müasir 

Azərbaycanın gəncliyinə əvəzsiz bir nümunədir. 

O, yüksək peşəkarlıq, vətənpərvərlik, alimlik, liderlik, insani keyfiyyətləri inkişaf etdirmiş və 

özündə birləşdirərək yüksək səviyyədə formalaşdırmışdır.  

Azərbaycan Respublikasının Prezidenti Cənab İlham Əliyev 1977-ci ildə № 6 saylı orta məktəbi 

bitirdikdən sonra Moskva Dövlət Beynəlxalq Münasibətlər İnstitutuna daxil olur və 1982-ci ildə oranı 

bitirir, daha sonra təhsilini Moskvada aspiranturada davam etdirir, baxmayaraq ki, Cənab Prezidentin 

gəncliyi xarici ölkədə keçib, xarici dildə təhsil alıb və yaşadığı ölkənin dili ilə bərabər digər xarici 

dilləri də öyrənib o, öz ana dilində mükəmməl danışır.  

Cənab Prezident İlham Əliyevin Azərbaycan dilinin inkişafı yolunda atdığı addımları görmək 

üçün bir sıra fərmanlara nəzər yetriək: 

1. “Azərbaycan dilinin qloballaşma şəraitində zamanın tələblərinə uyğun istifadəsinə və ölkədə 

dilçiliyin inkişafına dair Dövlət Proqramının təstiq edilməsi” haqqında Azərbaycan Respublikası 

Prezidentinin Sərəncamı (23.05.2012). 

2. “Azərbaycan dilinin saflığının qorunması və dövlət dilindən istifadənin daha da 

təkmilləşdirilməsi ilə bağlı tədbirlər” haqqında Azərbaycan Respublikası Prezidentinin Fərmanı 

(01.11.2018). 

Sözügedən 23.05.2012-ci il tarixli Sərəncama əsasən 09.04.2013-cü il tarixində “Azərbaycan 

dilinin qloballaşma şəraitində zamanın tələblərinə uyğun istifadəsinə və ölkədə dilçiliyin inkişafına 

dair Dövlət Proqramı” təsdiqlənmişdir. Həmin dövlət proqramına uyğun olaraq, Azərbaycan dilinin 

istifadəsinə və tədqiqinə dövlət qayğısının artırılması, Azərbaycan dilinin qloballaşma şəraitində 

zamanın tələblərinə uyğun istifadəsinin, ölkədə dilçilik araşdırmalarının əsaslı surətdə 

yaxşılaşdırılmasının, dilçiliyin aparıcı istiqamətlərində fundamental və tətbiqi tədqiqatların inkişafına 

yönəldilmiş yaradıcılıq səylərinin birləşdirilməsinin və dilçiliyin müasir cəmiyyətin aktual 

problemləri ilə əlaqələndirilməsinin təmin edilməsi məqsədi ilə dövlət planı qurulmuş və maliyyə 

ayrılmışdır (“Azərbaycan dilinin saflığının qorunması və dövlət dilindən istifadənin daha da 

təkmilləşdirilməsi ilə bağlı tədbirlər” haqqında Azərbaycan Respublikası Prezidentinin Fərmanı, 

2018). 

Azərbaycan dilinin saflığının qorunması və dövlət dilindən istifadənin daha da təkmilləşdirilməsi 

ilə bağlı tədbirlər” haqqında Azərbaycan Respublikası Prezidentinin Fərmanı əsasında isə, 

“Azərbaycan Respublikasının Dövlət Dil Komissiyası yanında Monitorinq Mərkəzi” yaradılmış və 

bir sıra tapşırıqlar verilmişdir (kütləvi informasiya vasitələrində, internet resurslarında və reklam 

daşıyıcılarında ədəbi dil normalarının pozulması hallarının qarşısının alınması istiqamətində) 

(“Azərbaycan dilinin qloballaşma şəraitində zamanın tələblərinə uyğun istifadəsinə və ölkədə 

dilçiliyin inkişafına dair” Dövlət Proqramı, 2013). 

Bu gün hər bir Azərbaycan vətəndaşı çox xoşbəxtdir ki, onun, yəni, bizim dilimizə dövlət 

tərəfindən xüsusi qayğı göstərilir və ana dilimiz xüsusi hüquqi statusa malikdir. Azərbaycan dilinin 

hüquqi statusu Azərbaycan Respublikasının Konstitusiyasında öz əksini tapmışdır. 

Azərbaycan dilini bilmək hər bir Azərbaycan vətəndaşının borcudur (Azərbaycan 

Respublikasının Konstitusiyası, 1995). Azərbaycan dili bu gün ölkəmizin bütün sahələrində uğurla 

işlənilir: siyasi, ictimai, iqtisadi, elmi, mədəni və s. 

Azərbaycan dili ölkəmizin milli məktəblərində bu gün əsas fəndir və eyni zamanda tədris dilidir. 

Ölkəmizin ali, orta, texniki-peşə məktəblərində Azərbaycan dili və Azərbaycan dilində digər fənlər 

tədris olunur. Ali məktəblərdə, texniki-peşə, orta ixtisas təhsis müəssisələrində və s. gənclərimiz 

müxtəlif elmlərə və ixtisaslara Azərbaycan dilində tədris alaraq yiyələnirlər. Bu gün Azərbaycan 

alimləri, müəllimləri və digər sahələr üzrə ixtisaslaşmış mütəxəssislər dünyanın hər yerində böyük 

hörmətlə qarşılanır və dinlənilir. 

Bunlarla yanaşı, tədris qeyri-Azərbaycan dilində aparılan məktəblərdə də Azərbaycan dilinin 

öyrənilməsinə xüsusi diqqət və tələb vardır. Bu təhsil qanununda praktik olaraq öz əksini tapmışdır. 

Tədris dili xarici dillərdə aparılan məktəblərdə Azərbaycan dilinin tədrisinə xüsusi qayğı ilə yanaşılır. 

Müəllimlər sevə-sevə Azərbaycan dilini qeyri-Azərbaycan dilli məktəblərdə tədris edirlər. Tədris dili 

xarici dildə aparılan məktəblərdə buraxılış imtahanlarından öncə Azərbaycan dili fənnindən şagirdlər 

imtahan verir, ölkəmizdə gənclərin Dövlət qulluğuna qəbul imtahanında Azərbaycan dili xüsusi yer 

tutur. Bunlar hamısı ulu öndər Heydər Əliyevin uzaqgörən siyasətinin nəticəsində və onun layiqli 

davamçısı tarixə qızıl hərflərlə adı yazılmış Azərbaycan Respublikasının Prezidenti İlham Əliyevin 

xidmətləri nəticəsində qazanılmışdır. 

XIX əsrin sonu XX əsrin əvvəllərində bədii ədəbiyyatda xüsusilə şeirdə azərbaycançılıq ideyasını 

tərənnüm edənlərdən biridə görkəmli şair Məhəmməd Hadidir. 

“Yox millətimin xətti bu imzalar içində!” (Zümzümati-təhəssürat, yaxud qarışıq xəyallar”) 

(“Azərbaycan Respublikasında dövlət dili haqqında” Azərbaycan Respublikasının Qanunu, 2002). 

Məhəmməd Hadinin yaradıcılığında ürəyi yana-yana yazdığı misralara millətinin xilaskarı, Ulu 

Öndərimiz Heydər Əliyev gur işıq salmışdlr. Bu gün biz qürurla deyə bilərik ki, “var millətimizin 

xətti imzalar içində!” 

Ümummilli lider Heydər Əliyev milli dirçəliş ideyasının əsasını qoyan, Azərbaycan xalqının 

Öndəridir. Heydər Əliyevin adı, imzası olmadan heçbir dövlətçilikdən söz gedə bilməz. O, müstəqil 

Azərbaycanın inkişafına güclü təməl qoyaraq öz xalqına sahib çıxdı, millətini sonu görünməyən bir 

xaosdan qurtardı. O öz xalqının memarıdır. Nəinki Azərbaycanlılar, hətta başqa ölkələrdə yaşayan 

nüfuzlu insanlar da halqı olaraq qeyd edirlər ki, Heydər Əliyev olmasa heç bir dövlətdən, dildən 

söhbət gedə bilməzdi. O, öz xalqının xilaskarıdır. 

Azərbaycan Dünya Azərbaycanlılarının paytaxtı olduğu kimi, ulu öndər Heydər Əliyev də bütün 

Dünya Azərbaycanlılarının Ümummilli Lideridir. 

Nəticə 

2020-ci ildə xalqımız öz ata-baba torpaqlarını işğaldan azad etdi. 44 günlük müharibə nəticəsində 

30 ilə yaxın işğal altında qalan torpaqlarımız azadlığa qovuşdu. Ölkəmizdə xalq – Prezident — hərbi 

qüvvə birliyi yarandı. Xarici mütəxəssislər belə 44-günlük qələbənin 44 il danışılacağını qeyd edirlər. 

2025-ci ilin yanvar ayında ali Baş Komandanın verdiyi müsahibəni bütün dünya danışır. Orada cənab 

prezident öz müsahibəsində son dörd ildə özünün və xalqln həyatının dəyişməsini qeyd edir. Artıq 

ərazilərimizdə tikinti-quruculuq işləri gedir. Məktəblər və digər təhsil ocaqları bərpa olunur. İşğaldan 

azad olunan torpaqlarımızda daha bir təhsil-elm ocağı, Qarabağ Universiteti yüksək səviyyədə bərpa 

olunur. Qarabağ Universitetində müxtəlif ixtisaslar üzrə tələbələr təhsil alırlar. Əhalinin illərlə 

həsrətində olduqları ata-baba yurdlarına köçürülməsi davam edir. Uşaq bağçalarının və məktəblərin 

sayı günbəgün artır. Çox sevindirici haldır ki, ölkəmizin ərazi bütövlüyü bərpa olundu. Buna görə biz 

Cənab Prezidentə sonsuz təşəkkür edirik. İstənilən sahədə Azərbaycan iri addımlarla irəliləyir, artıq 

dünyada bir Azərbaycan brendi formalaşmışdır. Bu gün Azərbaycan insanını heçnə ilə 

təəccübləndirmək mümkün deyil, çünkü Azərbaycanda “Mükəmməlliklər” toplusu yaranmışdır. Bu 

gün xarici qonaqlar Vətənimizi böyük həvəslə seyr edir və dilimizi böyük maraqla öyrənirlər. 

Son cümlələrimdə onu qeyd etmək istərdim ki, bugün  

“Şəhriyarın ürəyi də səninki tək yaralıdır, 

Azadlıqdır mənə məlhəm, sənə dərman, Azərbaycan!”  

deyən və azad Azərbaycan həsrəti ilə odlanan Məhəmmədhüseyn Şəhriyar,  

“Bir yoxsul qürbətdə şah olsa əgər, 

Hər zaman o, “Vətən” deyib, ah çəkər”  

— deyən və öz ana dilində yazmaq həsrətində olan Əssar Təbrizi, fars və ərəb dillərində əsər 

yazmağa vadar edilən Nizami Gəncəvi, dahi əsərlərini və fəlsəfi ideyalarını təyziqlərə məruz 

qalmasına baxmayaraq azərbaycan dilində ifadə edən İmadəddin Nəsimi, müasir Azərbaycan dilinin 

inkişafını görərək yatdıqları yerdə rahatdırlar. Cənab prezidentimiz İlham Əliyev güclü siyasəti ilə 

ölkəmizi dünya arenasında sözünü deyən azad bir ölkəyə çevirmişdir. Müasir dövrdə nəinki “şah”lar, 

heç bir qüvvə vətənimizi dilimizdən məhrum etməyə cürət göstərə bilməz. O bugünkü gündə, adı 

kimi, şairlərə ilham mənbəyi olur və öz dilimizin qorunmasını inkişafını siyasətində öndə tutur. Uca 

Tanrı dövlətimizi, vətənimizi, xalqımızı, prezidentimizi qorusun! 

